
Resolucion do 18 de xufio de 2026, conxunta da Direccidon Xeral de Centros e
Recursos Humanos e da Direccion Xeral de Ordenacidon e Innovacion Educativa,
pola que se ditan instrucions para a dotacion con caracter excepcional de
recursos de persoal docente nos centros docentes publicos

O artigo 5 do Decreto 229/2011, do 7 de decembro, polo que se regula a atencién a
diversidade do alumnado dos centros docentes da Comunidade Auténoma de Galicia en
que se imparten as ensinanzas establecidas na Lei organica 2/2006, do 3 de maio, de
educacién, establece que a conselleria con competencias en materia de educacién, no
marco das actuaciéns destinadas a adecuar a resposta educativa a diversidade, deberd
realizar a dotacidén dos recursos necesarios para ofrecer unha educacién equitativa e de
calidade.

Por outra banda, o artigo 6 recolle que os centros docentes deberan optimizar a
organizacién dos recursos do centro para atender e dar resposta as necesidades de todo o
alumnado, en particular daquel con necesidade especifica de apoio educativo.

No seu artigo 9, define as medidas extraordinarias de atencién & diversidade como todas
aquelas dirixidas a dar resposta as necesidades educativas do alumnado con necesidade
especifica de apoio educativo que poden requirir modificaciéns significativas do curriculo
ordinario e/ou supofier cambios esenciais no dmbito organizativo, asi como, de ser o caso,
nos elementos de acceso ao curriculo ou na modalidade de escolarizacién.

Estas medidas extraordinarias aplicaranse unha vez esgotadas as de cardacter ordinario ou
por resultaren estas insuficientes. Asemade, a Orde do 8 de setembro de 2021, dentro da
seccion 22 do capitulo IV establece a intervencion profesional do profesorado especialista
en Pedagoxia Terapéutica e do especialista en Audicién e Linguaxe como unha medida
extraordinaria de atencién & diversidade, e no seu artigo 57 regula que se debe entender
como un recurso dirixido especialmente & atencién educativa do alumnado con necesidades
educativas especiais, sen prexuizo de que, excepcionalmente, atenda outro alumnado con
necesidade especifica de apoio educativo.

O artigo 23 da Orde do 7 de xuiio de 2018 pola que se ditan as normas para a adxudicacién
de destino provisional [...] regula que as vacantes obxecto de provisién serdn introducidas
na aplicaciéon informdatica na URL https://www.edu.xunta.es/persoalcentros polas
direcciéns dos centros educativos, agas as prazas correspondentes ao corpo de mestres
que serdn incluidas pola Xefatura da Inspeccién Educativa da provincia e que a Inspeccién
Educativa podera supervisar en calquera momento as vacantes solicitadas polos centros e
dar instruciéns para a sia modificacion.

Polo anterior e co fin de establecer instruciéns para as Xefaturas da Inspeccién Educativa
da provincia e para as inspectoras e os inspectores de educacién sobre a provisiéon de
vacantes con caracter excepcional nas especialidades de Pedagoxia Terapéutica e de
Audicién e Linguaxe, a Direccién Xeral de Centros e Recursos Humanos e a Direccién Xeral
de Ordenacién e Innovacién Educativa

RESOLVEMOS:

1. Os centros docentes que soliciten postos de profesorado especialista en Pedagoxia
Terapéutica e/ou en Audicién e Linguaxe que tefian caracter excepcional deberan acreditar
e xustificar os seguintes aspectos:

a) A necesidade desta medida extraordinaria de apoio de profesorado especialista en
Pedagoxia Terapéutica e/ou en Audicién e Linguaxe para o alumnado con necesidades
educativas especiais matriculado no centro educativo.

b) Que coa organizacién e uso eficiente dos recursos humanos dispofiibles non poden ser
atendidas as necesidades educativas do alumnado.

¢) Que a peticiéon do recurso extraordinario é debida a unha situaciéon sobrevinda, e
debidamente xustificada, non contemplada na provisién de postos do artigo 23 da Orde do
7 de xufio de 2018 pola que se ditan as normas para a adxudicacién de destino provisional

[.].

A acreditacién e xustificacion realizarase en base aos criterios recollidos no anexo | desta
resolucién, co obxecto de garantir unha andlise rigorosa, coherente e equitativa das
solicitudes, asegurando que a asignacién destes recursos responda a necesidades
educativas reais sobrevindas, contrastadas e contextualizadas no marco do proceso de
ensino e aprendizaxe do alumnado.

2. A Inspeccion Educativa facilitard ao centro educativo o modelo de documentacion para
xustificar os aspectos indicados no punto 1 que debera completar e entregar no prazo
establecido polo Servizo Territorial de Inspeccién Educativa. A Comisién Técnica de
Valoracién s6 terd en conta as peticidons achegadas nese modelo de documentacién.

3. Alnspeccién Educativa supervisara os documentos achegados polos centros docentes e
realizara unha valoraciéon do cumprimento dos criterios do anexo | que dirixird & comision
técnica de valoracién provincial, & que se refire o nUmero seguinte.

4. En cada Servizo Territorial de Inspeccion Educativa organizarase unha comisién técnica
de valoracién para asistir as xefaturas de inspeccién e as inspectoras e aos inspectores
educativos na supervisién das posibles vacantes que tefian cardcter excepcional nas
especialidades de Pedagoxia Terapéutica e Audicién e Linguaxe.

Cada comisién técnica de valoracién provincial estara integrada por:

- A persoa titular da Subdireccion Xeral de Recursos Humanos, que exercerd a
presidencia.

- A persoa titular da Subdireccién Xeral de Inspeccién e Avaliacion do Sistema Educativo.

- A persoa titular da Xefatura do Servizo Territorial de Inspeccién Educativa
correspondente.

- Unha persoa funcionaria da Conselleria de Educacién, Ciencia, Universidades e
Formacion Profesional, nomeada pola Direccién Xeral de Centros e Recursos Humanos,
que actuara como secretaria ou secretario da comisién técnica, con voz e sen voto.

Cada comision técnica de valoraciéon podera dispofier a constitucién dunha subcomisién
técnica especializada para colaborar e asesorar na valoracién das solicitudes, formada por
inspectores de educacién e/ou especialistas en materia de atencion a diversidade.

5. Para valorar as solicitudes, a comisién técnica de valoracién provincial analizarad a
documentacién achegada e os datos incorporados nas aplicaciéns corporativas en relacién
a situacién do centro respecto ao alumnado, profesorado e aproveitamento dos recursos.

A comisién técnica, en calquera momento do procedemento ou do curso académico, podera
solicitar informacion adicional tanto ao centro docente como & Inspeccién Educativa para
comprobar o cumprimento dos criterios técnicos do anexo |, asi como para realizar o
seguimento e a avaliaciéon das medidas.

6. A comision técnica de valoracién provincial achegara a sua proposta de vacantes para a
dotacién de profesorado especialista en Pedagoxia Terapéutica e Audicién e Linguaxe con
caracter excepcional a Direccion Territorial correspondente que, @ sua vez, elevara a
proposta definitiva a Direccién Xeral de Centros e Recursos Humanos.

De non propoierse os postos solicitados polo centro, a Inspecciéon Educativa podera
requirir, no caso de ser necesario, a reorganizacién horaria do profesorado.

Na data da sinatura electrénica

Jesus Manuel Alvarez Bértolo
Director xeral de Centros e Recursos Humanos

Judith Fernandez Novoa
Directora xeral de Ordenacion e Innovacidon Educativa

ANEXO |

CRITERIOS PARA ANALIZAR AS’PETICI(’)NS, CON CARACTER EXCEPCIONAL, DE
ESPECIALISTAS EN PEDAGOXIA TERAPEUTICA E EN AUDICION E LINGUAXE

A intervencion das persoas especialistas en Pedagoxia Terapéutica e Audicidn Linguaxe ten
unha finalidade estritamente educativa, orientada a facilitar o acceso ao curriculo, a
participacién e a aprendizaxe do alumnado no contexto escolar, desde unha perspectiva de
equidade, inclusién, normalizacién e optimizacién dos recursos dispofiibles.

Cando un centro realice unha peticion excepcional e sobrevinda de especialista en
Pedagoxia Terapéutica e/ou en Audicidn Linguaxe, teranse en conta estes criterios:

CRITERIOS
1.1. Identificacién das necesidades educativas do alumnado
1. | Criterios pedagdxicos 1.2. Aplicacién doutras medidas de atencién & diversidade
1.3. Intervencién na etapa educativa
2.1. Planificacion da intervencién especializada

Criterios de planificacion e

2. o 2.2. Organizacién dos recursos
organizacién o
2.3. Temporizacion
Criterios de competencia 3.1. Intervencion especializada
3. P 3.2. Adecuacién do plan formativo do centro

profesional

3.3. Atribucién de competencias na toma de decisidns pedagdxicas

Estes criterios permiten unha andlise das circunstancias dos centros que solicitan recursos
excepcionais para:

- Evitar a arbitrariedade ou diferenzas significativas na xestién dos recursos por parte
dos centros docentes, e velar pola coherencia da accién educativa dos mesmos.

- Facilitar a toma de decisiéns relevantes no proceso de aprendizaxe de cada alumna ou
alumno baseada en criterios técnicos, pedagéxicos e normativos.

- Protexer e pofier en valor o traballo de especializaciéon do profesorado especialista en
Pedagoxia Terapéutica, Audicién e Linguaxe e Orientacion Educativa, evitando a sua
utilizacion como recurso de reforzo xeral, apoio inespecifico ou compensacion de
carencias organizativas do centro.

- Reforzar o enfoque inclusivo e normalizador na aplicacién de medidas de atencién &
diversidade.

1. Criterios pedagoxicos

11. Identificacion das necesidades educativas do alumnado

Valorarase que o alumnado destinatario presente necesidades educativas especiais (NEE)
debidamente identificadas e xustificadas mediante informe psicopedagdxico actualizado,
acreditandose a existencia de barreiras significativas para a aprendizaxe, a participacién
ou o acceso ao curriculo que requiran unha intervencién especializada de Pedagoxia
Terapéutica e/ou Audicién e Linguaxe (en adiante PT/AL).

Isto supdn que o apoio de PT/AL non deberia ter un caracter de apoio xeral ou inespecifico,
nin empregarse como resposta a dificultades de aprendizaxe comuns nin como un recurso
de reforzo ordinario.

1.2. Aplicacién doutras medidas de atencidn a diversidade

Valorarase a aplicacién previa doutras medidas de atencién & diversidade, asi como a
existencia de evidencias sobre o seu seguimento e avaliacién, de xeito que quede acreditada
a sua insuficiencia ou inadecuacién para dar resposta as necesidades detectadas e se
xustifique a pertinencia da intervencién especializada.

A intervencién do profesorado de PT/AL debe achegar un valor engadido, claramente
identificable, vinculado a sua especializacién profesional

1.3. Intervencion na etapa educativa

Valorarase a adecuacién da proposta de apoio & etapa educativa do alumnado, tendo en
conta a prioridade na atencién as necesidades educativas especiais e a coherencia da
intervencion especializada cos obxectivos e caracteristicas propias de cada etapa.

2. Criterios de planificacion e organizacion do centro

2.1. Planificacion da intervencion especializada

Valorarase a existencia dunha planificaciéon estruturada da intervencién, sustentada nun
informe psicopedagéxico actualizado e concretada mediante programas individualizados
que incluan obxectivos, actuacions, seguimento e avaliacion peridédica dos resultados
obtidos.

2.2. Organizacidn dos recursos

Valorarase que o centro realice unha organizacién eficiente e axeitada dos recursos
persoais e organizativos dispofiibles, garantindo que os profesionais especialistas
desenvolvan funciéns propias da sua especialidade e que a distribucién dos apoios
responda a criterios de inclusién, proporcionalidade e optimizacién dos recursos.

Neste sentido, a organizacién dos agrupamentos para a atencién féra da aula debe
proxectarse desde unha perspectiva realista e proporcionada acorde ao modelo inclusivo
propio da escolarizacién ordinaria.

2.3. Temporizacion

Valorarase que a proposta de intervencién especializada presente unha distribucién
temporal coherente coas necesidades educativas do alumnado, favoreza a eficacia da
resposta educativa e resulte compatible cunha utilizacién equilibrada e racional dos
recursos dispofiibles no centro.

3. Criterios de competencia profesional

3.1. Intervencion especializada

Valorarase que a intervencién proposta se corresponda co dmbito competencial propio do
profesorado de Pedagoxia Terapéutica e/ou Audicién e Linguaxe, achegando unha resposta

educativa especializada orientada a favorecer o acceso ao curriculo, a aprendizaxe, a
comunicacién e a participacion do alumnado.

A intervencidn destas persoas especialistas ten unha finalidade estritamente educativa e
esta dirixida a dar resposta 4s necesidades cun impacto directo no proceso educativo dunha
alumna ou alumno desde un enfoque de especializacion.

3.2. Adecuacion do plan formativo do centro

Valorarase o desenvolvemento de actuacidns formativas relacionadas coa atencion a
diversidade e a inclusién educativa, asi como a sua repercusiéon na mellora das practicas
docentes e da resposta educativa ofrecida polo centro.

3.3. Atribucidon de competencias na toma de decisions pedagoxicas

Valorarase que a solicitude estea fundamentada en decisidons adoptadas polo centro
docente no exercicio da sua autonomia pedagédxica e organizativa, de acordo cos criterios
establecidos nesta resolucion e coa analise das necesidades educativas existentes.

